
Аннотация. Жаҳон миқёсида бўлгани каби Ўзбекистонда ҳам 

журналистик фаолиятнинг янги тури саналмиш интернет 

журналистика тез ва шиддат билан ривожланиб бормоқда. Бу даврда 

журналистика аудитория талабига кўра янги визуал контентга эҳтиёж 

сезмоқда. Мақолада замонавий интeрнeт нашрлари учун энг муҳим 

тeндeнция сифатида контeнт визуализацияси ўрганилган. Илмий 

тадқиқотларда интернет нашрлар визуалиазацияси етарлича тадқиқ 

этилмагани мақоланинг долзарблигини оширади. Унда визуал 

ахборотнинг аҳамияти, визуализациянинг тарихий тараққиёти, дата 

журналистикасининг бугунги кун учун зарурияти илмий асосланган. 

Шунингдек, соҳа доирасидаги олимлар, тадқиқотчилар фикри, илмий 

қарашлари баён этилган. Мазкур фикрлар асосида миллий интернет 

сегментидаги нашрлар, жумладан, “kun.uz” ва “xabar.uz” сайтлари 

таҳлил қилинган бўлиб, уларда мультимедиавий жанрларнинг 

етарлича қўлланмаётгани мисоллар асосида тадқиқ қилинган. Жаҳон 

амалиётида визуализация қўлланилаётган етакчи интернет нашрлар 

тажрибаси ўрганилган. Янги визуал форматларнинг ўзига хослигини 

ўрганиш натижасида уларнинг назарий асосларини яратиш зарурати 

кўндаланг тургани хулоса қисмида бериб ўтилган. Олинган 

натижалар миллий интернет нашрларнинг визуал ахборот тақдим 

қилиш кўникмасини янада такомиллаштириш ҳамда бу борадаги 

билимларни янада бойитишга хизмат қилади. 

Калит сўзлар: интернет; контент; визуализация; медиа; ахборот; 

Аннотация. Как и во всем мире, в Узбекистане стремительно 

развивается новый вид журналистской деятельности — интернет-

журналистика. В этот период журналистика нуждается в новом 

визуальном контенте по требованию аудитории. В статье 

рассматривается визуализация контента как важнейший тренд 

современных интернет-изданий. В научных исследованиях 

визуализация интернет-публикаций повышает актуальность статьи, 

когда она недостаточно исследована. В статье научно обоснованы 

важность визуальной информации, историческое развитие 

визуализации, необходимость журналистики данных на сегодняшний 

день. Также описаны мнения ученых, исследователей на данную 

проблему. Исходя из этих соображений, информационные сайты в 

национальном интернет-сегменте, включая «kun.uz» и «xabar.uz», 

были проанализированы на примерах недостаточного использования 

мультимедийных жанров. Изучен опыт ведущих интернет-изданий с 

использованием визуализации в мировой практике. В результате 

исследования оригинальности новых визуальных форматов, 

необходимость создания их теоретической основы дана в 

обобщающем разделе. Полученные результаты помогут улучшить 

навыки национальных интернет-изданий для предоставления 

визуальной информации и обогащения знаний в этой области. 

Ключевые слова: интернет; контент; визуализация; СМИ; 

информация; иллюстрация; графика. 

 

Abstract. As in the world, in Uzbekistan, a new type of journalistic 

activity, internet journalism is rapidly and rapidly developing. During this 

period, journalism is in need of new visual content at the request of the 

audience. The article explores content visualization as the most important 

trend for modern Internet publications. In scientific research, the 

visualization of Internet publications increases the relevance of the article 

when not adequately researched. In it, the importance of visual 

information, the historical development of visualization, the necessity of 

Data journalism for today are scientifically based. Also, the opinions of 

scientists, researchers, scientific views on the sphere are described. Based 

on these views, publications in the National Internet segment, including 

"kun.uz" and "xabar.uz" the sites were analyzed and researched on the 

basis of examples that multimedia genres do not use enough. The 

experience of leading Internet publications with the use of visualization in 

world practice has been studied. As a result of the study of the originality 

of new visual formats, the need to create their theoretical framework is 

given in the cross-sectional summary section. The results obtained will 

further improve the ability of National Internet publications to provide 

visual information and enrich the knowledge in this field. 

Keywords: internet; content; visualization; media; information; 

illustration; graphics. 

Кириш. Бугунги кунда оммавий ахборотнинг аудитория томонидан 

қабул қилиниши тубдан ўзгарди. Замонавий муштарий нафақат ахборот 

ўқигиси ва кўргиси, балки ахборотни визуаллаштиришни истайди, яъни 

жонли суратларга, оригинал расм ва мазмунли инфографикага суянган 

ҳолда бўлаётган воқеа-ҳодисани жонлантиргиси келади. Интернет 

фойдаланувчилар ўз вақтларини узун матнларни ўқишга кетказишни 

хоҳламайдилар. Улар кўпроқ тез истеъмол қилиниши мумкин бўлган 

ахборотларни қидиришади. Бу ҳол визуал контентнинг долзарблигини 

тасдиқлайди. Тасвирлар инсонларда бирор бир бошқа нарсалар билан 

умумийлик, ўхшашлик ҳиссини уйғотади. 

Жаҳон миқёсида бўлгани каби Ўзбекистонда ҳам журналистик 

фаолиятнинг янги тури саналмиш Интернет-журналистика тез ва шиддат 

билан ривожланиб бормоқда. Соҳа мутахассислари кўплаб ютуқларга 

эришмоқдалар. Мамлакат ОАВ фаолиятида Интернет-журналистиканинг 

ривожланишида давлатнинг аҳамияти ошмоқда, юқори малакали 

журналист кадрларни тайёрлаш мақсадида ислоҳотлар амалга 

оширилмоқда. Айнан мазкур йўналишдаги ишларда Интернет-

журналистиканинг ўзига хос хусусиятлари намоён бўлмоқда, веб-муҳитда 

фаолият олиб бораётган ОАВ изчил ўрганилмоқда, замонавий 

журналистларнинг ижодлари илмий таҳлилга тортилмоқда.  

Интернет журналистика ўз фаолияти натижасида ривожлантирган 

янги визуал форматларнинг таҳлили шуни кўрсатадики, бизни ўраб 

турган маълумотлар ҳажми, биз ишлаб чиқаётган ва йиғаётган билимлар 

кўлами инсоният қабул қилиши ва таҳлил қила олишга қодир бўлган 

билимлар кўламидан бугун икки баробар кўп. 

Сўнгги ўн йиллар ичида визуал ахборотни узатиш соҳасида катта 

ўзгаришлар рўй берди, яъни тасвирий ахборот ва уни узатишнинг янги 

кўринишлари вужудга келди. Ахборотни визуаллаштириш нафақат 

ижтимоий аҳамияга молик маълумотларни, балки сон ва статистик 

ахборотни қамраган холда график, диаграмма, жадвал, харита ва бошқа 

тасвирий кўринишларда аудиторияга тушунарли ва енгиллаштирилган 

тарзда тақдим этишни тақозо этади. Бу борада мазкур ишда келтирилган 

янги визуал форматларнинг анъанавий журналистик материал талаб ва 

самара нуқтаи назаридан ўзгариш ясаётганини кузатиш мумкин. 

Кўргазмали образлар сўзларни камайтириб, катта ҳажмга эга бўлган 

образларни яратади, бунда ахборот зичлашади. Мазкур фаолиятда эса 

журналистдан кўргазмали воситалар билан ишлаш кўникмасининг 

мукаммаллашуви, янги турдаги ижодий жамоа иши талаб этади. 

ХХ аср бошида (1911 йил) Time газетаси муҳаррири Артур Брисбэйн 

визуал ахборот аҳамиятига баҳо бериб, “юз марта эшитгандан, бир марта 

кўрган афзал” таниқли мақолини ўзгартириб, ҳамкасбларига тавсиясида 

шундай дейди: “Суратлардан фойдаланинг, зеро у мингта сўздан 

афзалдир” (2, 341). Ушбу фикр XXI аср маданиятининг актуал йўналиши 

бўлмиш инфографиканинг аҳамиятини яна бир бор намоён этиши 

мумкин. Тушуниш ва англаш мураккаб бўлган ҳодиса, ҳолатларни оддий 

ҳамда қабул қилиш жараёнини осон, тушунарли бўлишини таъминлашдан 

иборат бўлган инфографиканинг асосий мақсади бугун замонавий 

ахборот алмашинувида янги ўзига хос data journalism (рақамлар 

журналистикаси) янги йўналишга асос солмоқда. Хусусан, баъзи ахборот 

турларини қабул қилиш қийин бўлгани сабабли визуализация 

маълумотлар билан ишлашнинг муҳим соҳаси ҳисобланади. 

Кодлаштириш ёрдамида сўзлар символларга, графикавий элементларга 

айланади. Ахборотни шу тарзда берилиши туфайли инсон фикр 

юритишни четлаб ўтиб пиктограмма, символ ёки образни ўз онгидаги 

тушунча билан боғлайди. Бу эса, ахборот қабул қилишни осонлаштиради. 

Ушбу янги фаолият турида рақам ва статистика, хисобот ва рейтинг каби 

мураккаб маълумотлар оддий ва тушунарли шаклда қайта 

жонлантирилмоқда. Мазкур йўналишни ўрганиш эса бугун журналистика 

соҳаси олдида тадқиқотларни талаб этмоқда.  

Ўқувчилар визуал маълумотларни кўпроқ эслаб қолади. Сўнгги 

изланишларга кўра, агар одамлар шунчаки маълумотни эшитсалар, уч 

кундан кейин улар атиги 10% ини эслашади. Аммо бунга визуал 

элементлар қўшилса, эслаб қолиш 65% га кўтарилади. Инсон мияси 90% 

ахборотни визуал кўринишда қабул қилади. У визуал ахборотни матнга 

қараганда 60 000 марта тез қайта ишлайди (4). Мана шу рақамлардан 

кўриниб турибдики оммавий ахборот воситалари айниқса, интернет 

нашрлари визуаллаштиришга кўпроқ аҳамият қаратиши лозим. 

«Mashable» нашрининг тадқиқотига кўра, (6) сайтда эълон қилинадиган 

инфографикалар оддий мақолаларга нисбатан уч марта кўпроқ Tweet 

қилинади.  

 Журналистика соҳасида иллюстрациянинг роли конвергенция, 

дигитализация ҳисобига ошиб бормоқда. Ҳатто вербал матнни сиқиб 

чиқаришга киришди. Анъанавий ОАВда визуал тенденцияни ошиб 

бориши қайсидир маънода компьютер версткаси билан ҳам боғлиқ. 

Газета матнлар қисқариб, тасвирлар кўпаймоқда. Сўзли ахборотлар 

график ахборотларга алмаштирилмоқда, абстракт визуал элементлар роли 

ошиб бормоқда. Ушбу факторлар Ўзбекистон ОАВини ҳам катта 

ўзгаришларга олиб келмоқда.  

Ахборотларни визуаллаштириш катта тарихга эга эмасдек. Аммо 

фактларга асосланадиган бўлсак, унинг илдизлари жуда узоққа бориб 

тақалади. Харита, тиббиёт назарияси билан бошланиб, кейинчалик 

математика, олди-сотди, статистик маълумотларни тадқиқ этиш билан 

тараққий этди. Бу жараёнлар технологияларнинг такомиллашуви, ахборот 

йиғиш, узатиш, тарқатишнинг усуллари ўзгариши билан бир вақтда юз 

берди. Визуализациянинг тарихий тараққиётини Майкл Френдли ўз 

китобида турли даврларга ажратган. (5) Унинг қисқача таснифи 

қуйидагича: 

1-жадвал  

Визуализациянинг тарихий тараққиёти 

 

XVII Аввалги карталар ва диаграммалар 

  Ўлчов ва назария 

  Янги график шакллар 

1850 Замонавий графиканинг бошланиш 
1850–1900 Статик графиканинг олтин асри 
1950–1975 Аралаш йиллар 
1950–1975 Ахборотларни визуаллаштиришнинг 

бошланиши 
1975–ҳозир Аввалги карталар ва диаграммалар 

 XVIII асргача бўлган даврдаги харита ва диаграммалар. 

Визуаллаштиришнинг биринчи илдизи геометрик диаграммалар ва 

жадвалларда юлдузларнинг акс этишига бориб тақалади. Юлдузли 

жисмларнинг ҳаракатини координаталар тизимига жойлаш орқали 

планеталарнинг ҳаракатини кузатиш имконига эга бўлган. Ушбу графика 

шу давр учун мукаммал иллюстрациясига мисол бўла олади: 

2. 1600–1699 — ўлчов ва назария. XVII асрнинг асосий муаммоси 

физик ўлчовлар: вақт, масофа, жой бўлган. Унда харита ва 

навигасияларга асосий урғу берилган. Бу давр координаталар системаси 

ва таҳлилий геометрия, эҳтимоллар назарияси пайдо бўлиши, 

демографикстатистиканинг бошланиши шу билан бирга оддий иқтисодий 

назарияларнинг ишлаб чиқилиши билан характерли. 

Ушбу даврнинг иллюстрациясига яққол мисол тарзида Христофер 

Счеинернинг (1630) иллюстрациясини олиш мумкин. Унда битта 

элементни кўп марта такрорлаш йўли билан нарсанинг ўзгаришини 

кўрсатиб берган. Шу билан бирга бу даврда статистик маълумотлар билан 

бир қаторда абстракт ғояларнинг назарияси ҳам тасвирланган. 

3. 1700–1799 — янги график шакллар. Ушбу давр мобайнида 

оддий нарсалардан четга чиқилди. Хариталарда фақатгина жойнинг 

нуқтасини эмас балки, ҳошиялар ва белгилар ҳам пайдо бўлди. Масалан: 

геологик мавзулардаги хариталар, иқтисодий ўзгаришлар, тиббиётга оид 

иллюстрациялар пайдо бўлиб, абстракт визуализасия янада оммалашиб 

борган. Сиёсий, иқтисодий мавзуларда ахборотлар кўпайиб борди. 

Табиийки, уларни тасвирлаш, визуаллаштириш зарурати пайдо бўлди. 

Шу вақтнинг ўзида хронологик хариталар (таймлайн) ҳам пайдо 

бўлди. Ахборотни биринчи бўлиб бундай усулда тақдим этишни Жаcқуэс 

Барбуэ – Дубоург “Барча тарихнинг графиги” орқали бошлаб берди. 

Шунингдек, геометрик шакллар – квадрат, учбурчак, юмалоқларни 

ишлатиш бошланди. Улар асосан жой майдонларини солиштириш ҳамда 

демографик жойлашувни таҳлил қилишда қўлланилган. Уч рангли босиш 

дастгоҳининг пайдо бўлиши билан турли рангдаги график шакллар ҳам 

қўлланилди. 

4. 1950–1975 — йилларда маълумотларни визуаллаштириш 

жараёни. Бир вақтнинг ўзида турли мамлакатларда илмий ишлар, 

ҳисоботлар визуал форматда оммалашиб борди. Жон Туркей 1962 йилда 

«Келажакда маълумотлар анализи» асарини ёзиб математика ва 

статистикани бир биридан ажратди. Агар уларнинг биринчисида 

визуализасия ўзини оқламаса, статистика визуализасия орқали кўпроқ 

маънога эга бўлиб одамларга яхши етиб боради. 

Бу барча ишлар ахборотни график тасвирлашга бўлган қизиқишни 

қайтарди. Шу билан бир вақтда расмлар қўл меҳнатидан механикага ўтиб, 

биринчи анимасиялашган моделлардан тортиб, 2D ва 3D прототипларга 

қадар катта ривожланиш амалга ошди. Баъзи диаграмма, жадвалларни 

қўлда яратиш деярли имконсиз бўлиб турган бир вақтда технологиялар бу 

борада катта кўмак берди. 

5. 1975 йилдан — ҳозирги кунга қадар – интерактив ва динамик 

визуаллизасия. Биз авваллари ҳаёлимизга ҳам сиғдира олмайдиган 

ҳажмдаги, турдаги ахборотлар бугун деярли барча компьютерларда, 

интернетда мавжуд. Тарихдан тараққий этиб келган визуализасиянинг 

имкониятлари юз баробар ортган. Бунда янгича дастурлар, интернет 

платформалар, қурилмалар янада ишни осонлаштирмоқда.  

Маълумотларни визуаллаштириш бир қанча турларга бўлинади. 

Маълумотлар визуализацияси билан шуғулланувчи дизайнер Луcа Масуд 

(1, 323) қуйидагича классификациялайди: Соҳалар бўйича: иқтисод, 

бизнес, журналистика ва бошқаларга ажратилади. Натижаларга кўра 

бошқа таснифларга бўлади: 

 Статик (расм, тақдимот ва бошқалар) 

 Динамик (масалан, анимацион ролик) 

 Интерактив (бунда маълумотларни намойиш қилиш вариантлари 

танлаши мумкин). 

Тадқиқотларни ўрганган ҳолда визуализациянинг 3 даражасини 

келтиришимиз мумкин: 

1. Дата визуализацияси рақамларни тушунишга ёрдам беради. 

Рақамларни диаграммалар орқали қайта ишлаш, унинг ўзлаштирилишини 

осонлаштиради. Маълумотлар қаторини диаграммаларга ишлов бериб, 

нақшларни кўришга имкон беради.  

2. Ахборот визуализацияси турли фактларни бирлаштириш орқали 

яхлит бир воқеликни шакллантириши мумкин.  

3. Билимлар визуализацияси. Расм, схема, карта ёки шу турдаги 

иллюстрациалар орқали тушунтириш. 

 Интернет нашрлари учун бугун энг асосий тенденция – контент 

визуализацияси ҳамда интерактивликдир. Интернет нашрларида 

журналистик материалларни визуаллаштиришни тадқиқ этиш учун биз 

бугунги кундаги энг оммабоп ҳисобланувчи “Kun.uz”, 

“Daryo.uz”, “Xabar.uz” сайтларидаги мақолалар анализ қилинди. 

Журналистик материалларнинг визуализацияси масаласи бўйича назарий 

таҳлил қилиш шуни кўрсатдики, визуал контент таркибини ажратишда 

турли хил ёндашувлар мавжуд. Улардаги мультимедиаларни учта йирик 

жанрларга бўлган ҳолда таснифлаш мумкин. 

 Тасвирий жанрлар; 

 Аудио жанрлар; 

 Видео жанрлар. 

Тасвирий жанрларга қуйидагилар киради: 

 Статик иллюстрациялар (Содир бўлаётган воқеани акс эттиради, 

тўлдиради, визуал тасаввурни шакллантиради); 

 Фотолента, фоторепортаж; 

 Слайд-шоу 

 Графика/расм/карикатура; 

 Инфографика. 

Аудио жанрлар: 

 Подкаст; 

 Аудиоиллюстрация (аудио ёзувнинг бир бўлаги, матнни бирор 

қисмини тўлдиришга, ҳиссиёт уйғотишга хизмат қилади); 

 Матнинг аудио версияси (ўқиб берилган текст); 

  Аудио сюжет (мазмунли ва режиссурага эга кичик форматли 

аудио ёзув). 

Видео жанрлар: 

 Видеоиллустрация (тўлиқ ҳикоя бўлмайди); 

 Видеосюжет (тугалланган видео хабар); 

 Интерактив видео. 

Шу билан бирга синтетик жанрлар ҳам мавжуд: 

 Овозли слайд-шоу (аудиослайд-шоу); 

 Мультимедиавий ток-шоу; 

 Мультискрипт (интерактив видео. Навигация имкониятини 

беради); 

 Информацион ўйинлар (Интерактив инфотеймент); 

 Интерактив расм; 

 Интерактив видеосужет (видеонинг ичида турли ҳаволалар, 

иконалар, микробанерлар бўлиши мумкин); 

 Интерактив харита/схемалар. (3) 

Миллий сегментдаги нашрларда юқорида санаб ўтилган энг 

замонавий мультимедиавий жанрларнинг кўпларини учратиш қийин. 

Аммо улардан бир қанчаларида материаллар эълон қилинмоқда. Масалан, 

“Xabar.uz” нисбатан янги интернет нашри ҳисобланади. Инфографика деб 

номланувчи алоҳида рукни мавжудлиги сайт таҳририяти визуал 

контентга эътибор ажратишидан далолат беради. Сабаби катта нашр 

ҳисобланувчи “Kun.uz” да ҳам бундай жанрга ажратилган рукн мавжуд 

эмас. “Xabar.uz” нинг икки йиллик нашрларини кўрсак, 97 та 

инфографика шаклида узатилган материаллар мавжуд. Уларнинг аксарият 

қисми таржима бўлса ҳам аудиторияга шу форматда узатишга ҳаракат – 

миллий нашрлар учун визуализацияга интилишдан далолат беради. Дарё 

интернет нашри эса кўпроқ фоторепортаж, фотогалерея каби 

мультимедиавий жанрлардаги материалларни эълон қилади. Айниқса, 

Сенатнинг ялпи мажлисларидан тайёрланган фоторепортажлар 

аудиторияда катта резонанс бўлди. Ижтимоий тармоқларда кўплаб 

муҳокама қилинди.  

Хулоса. Шунинг учун визуал контент юзта сўздан кўпроқ нарса 

ҳақида ҳикоя қила олади. Унинг ёрдамида қуйидаги вазифалар амалга 

оширилиши мумкин: 

— Аудиториянинг эътиборини жалб этиш. Инсон руҳиятининг 

ўзига хос хусусиятлари сабаб, тасвирлар бу вазифанинг уддасидан яхши 

чиқади.  

— Ахборотни тез узатиш. Интернет фойдаланувчилар узун 

матнларни ўқимасдан Интернет саҳифаларини тез кўриб чиқишни 

хоҳлайдилар. Бундан ташқари визуал ахборотни қабул қилиш учун 

ортиқча ҳаракатнинг кераги йўқ. 

— Аудиторияни ишонтириш. Инсон кўрганларига ишонади. 

Тасвирларни нашр қилиб, мижозлар ишончи қозонилади. 

— Контентни визуаллаштириш. Интернет фойдаланувчилар 

сайтларни матнлардан кўра кўпроқ фотосуратлар билан бўлишини 

истайди.  

— Брендни барча танийдиган даражага чиқариш. Визуал контент 

компанияларга ажралиб туришга ва конкурентлар фонида йўқолиб 

қолмасликка ёрдам беради. 

Халқаро нашрлар визуализация бўйича жуда илдамлаб кетган. 

Дейлик, «The New York Times» нашрида алоҳида мультимедиа деб 



Journalism                                                                 Qoraboeva M.Q. 

 

 
 DOI: 10.36078/1585647501                             206                    Ўзбекистонда хорижий тиллар, 2020, № 1(30), 199–207  

             

 

номланувчи бўлим мавжуд. Унда турли хилдаги янгича мультимедиавий 

материаллар жойланади. Улардан энг оммабопи: слайд-шоу, фотогалерея 

бўлиб, одатда бу турдаги материаллар ижтимоий тармоқларда кўпроқ 

шаре қилинади. Бошқа бир нашрни олсак, Россияда ва бошқа ўнлаб чет 

мамлакатларда нуфузли ва муваффақиятли нашрлардан бири «Аргументы 

и факты»нинг сайтидаги мультимедиавий материаллари ҳам мавжуд. 

Уларнинг кўпи сайт учун махсус яратилади. Ушбу нашрнинг интернетда 

ва ижтимоий тармоқларда инфографикалари жуда оммабоп. Деярли ҳар 

куни турли мавзуларга бағишланган оригинал инфографикалар чоп 

этилади. Жуда кўплаб бошқа сайтлар уларни репост қилади. Айниқса, 

интерактив инфографикалар сайт аналитикасида энг кўп ўқилган 

материаллар сарасидан жой олади. 

Юқоридаги таҳлиллар орқали биз бир қанча хулосалар қилишимиз 

мумкин. Маълумотларни визуаллаштириш коммуникация ривожининг 

табиий тарихий босқичи ҳисобланади. Бу жараён турли хил даврларда 

турлича намоён бўлиб ўзгарди. Шу билан оммавий ахборот воситалари, 

коммуникация жараёнига бевосита таъсирини ўтказди. Визуаллизация 

йиллар кесимида шакл ва мазмун жиҳатидан трансформацияга учради. 

Қадимги қоятош расмлари, схемалар, хариталар бугунги кундаги энг 

замонавий инфографикалар, 3D ўлчамли, анимацион, интерактив контент 

учун асос бўлиб хизмат қилди. Кичик кузатувларимиз натижасида, 

контент визуализацияси турли таснифларга бўлинди. Миллий ва халқаро 

оммавий ахборот воситаларидаги визуал контент таҳририятга фойда 

келтириши, аудитория орасида тез оммалашади. Ушбу хулосалар 

натижасида таъкидлаш мумкинки:  

• Бугун визуализация замонавий журналистиканинг ажралмас ва 

муҳим қисмига айланиб улгурган.  

• Янги визуал форматларнинг ўзига хослигини ўрганиш натижасида 

уларнинг назарий асосларини яратиш зарурати кўндаланг турганини 

таъкидлаш лозим.  

• Визуал форматлар такомиллашуви интернет журналистика 

соҳасининг ривожи билан чамбарчас боғлиқ.  

• Журналистик жамоаларда бугун мазкур шароитда янги ижодий 

муҳит, ижодий ташкилот шаклланаётгани аниқ факт.  

• Дунёвий ОАВ фаолиятида ўрин олган визуализация жараёнлари 

маҳаллий ОАВда ўз аксини топиши сари ҳаракатлар бошланди.  

• Миллий ОАВ халқаро ахборот ҳамжамиятининг талаблари 

асосида фаолият юритишида визуализация мезонлари ва 

имкониятларидан кенг фойдаланиши лозим. 

